
Tenang tenang air di laut,
 Sampan kolek mudik ke tanjung;
 Hati terkena mulut menyebut;
 Budi yang baik rasa nak junjung.
 Pertama sekali saya ingin meluahkan rasa syukur kepada Tuhan kerana dapat menyempurnakan folio ini dalam tempoh yang ditetapkan .Setinggi tinggi ucapan terima kasih saya tujukan kepada semua pihak yang telah memberi kerjasama yang utuh dan baik untuk menyiapkan folio saya dengan sempurna.
 Saya mengucapkan ribuan terima kasih kepada Pengetua Sekolah Menengah Dato’ Zulkifli Muhammad, iaitu Pn.Hajah Zaharah Bt. Hussein yang memberi kebenaran untuk menjalankan kajian ini.
 Saya ingin mengucapkan ribuan terima kasih kepada keluarga saya , ibu bapa saya iaitu Pn.Shiamala Devi dan En. Kumar yang telah memberi dorongan ,sokongan dan kata perangsang serta memberi bantuan dari segi kewangan semasa saya menjalankan folio ini.
 Di samping itu ,guru Geografi kelas saya En. Norazmi B.Mamat yang telah memberi banyak tunjuk ajar,bimbingan serta nasihat dalam melaksanakan folio ini.
 Selanjutnya, saya ingin mengucapkan terima kasih kepada rakan rakan saya yang telah member sokongan padu dan kerjasama semasa temubual dijalankan.
 Akhir sekali, saya mengucapkan terima kasih kepada penduduk Kampung Baru yang telah member kerjasama kepada saya semasa kajian dijalankan.

 Kajian kerja kursus ini perlu dilakukan kerana ia merupakan syarat untuk pensijilan Penilaian Menengah Rendah ( PMR ). Kami semua telah diberikan tajuk Pencemaran Alam Sekitar. Oleh itu, saya telah diarahkan oleh guru untuk membuat kajian ini di kawasan yang mempunyai pencemaran alam sekitar.
 Saya telah memberikan perhatian dan tumpuan kepada konsep dan punca pencemaran alam sekitar di Kampung Baru,iaitu tempat kajian saya.
 Saya memilih kawasan ini kerana lokasinya berdekatan dengan tempat tinggal saya.Keadaan ini memudahkan saya membuat kajian. Tambahan pula kawasan ini mempunyai banyak pencemaran.
 Masa yang diperuntukkan untuk menjalankan kerja kursus ini ialah selama 8 minggu.Setiap pelajar Tingkatan 3 diwajibkan membuat folio tentang kajian itu. Saya berharap kajian ini akan mendatangkan manfaat khususnya kepada saya dan seluruh masyarakat di Kampung Baru.

Objektif khusus kajian geografi tempatan ini dijalankan adalah untuk:
 Mengenal pasti konseo pencemaran alam sekitar.
 Mengkaji jenis pencemaran alam sekitar.
 Mengetahui punca pencemaran alam sekitar.
 Mengetahui kesan pencemaran alam sekitar.
 Mengkaji dan mengetahui cadangan menguangkan kesan pencemaran alam sekitar.
 Dapat menyemai perasaan cinta akan alam sekitar.

Saya dan rakan-rakan saya telah menggunakan pelbagai kaedah kajian semasa menjalankan kerja kursus ini antara kaedah yang telah kami gunakan ialah:
 Pemerhatian : Saya telah memerhatikan konsep dan jenis-jenis pencemaran alamsekitar di
 kawasan Kampung Baru
 Temu bual : Saya telah menemu bual beberapa orang penduduk yang tinggal di
 . Kampung Baru.Saya juga dapat memperoleh maklumat yang berfaedah melalui kaedah ini.
 Rujukan :Saya telah merujuk merujuk pada buku buku rujukan , penduduk kawasan
 Kampung Baru dan melayari internet tentang pencemaran alam sekitar.
 Soal selidik :Saya telah menemu ramah seramai 30 responden yang terdiri daripada
 penduduk kawasan kajian dengan menggunakan boring soal selidik.

Dalam kajian ini,saya telah memilih kawasan Kampung Baru yang terletak lebih kurang 1 kilometer dari Pekan Slim River.Ini telah memudahkan saya dan rakan-rakan saya untuk menjalankan kajian ini.
 Kampung Baru terletak di kawasan Slim River yang merupakan sebahagian daripada Daerah Batang Padang. Bilangan penduduk yang tinggal di Kampung Baru ialah kira-kira 300 lebih orang.Kebanyakan daripada penduduk Kampung Baru berbangsa Cina.Kampung Baru terletak di antara Pekan Slim River dan Taman Yang Ming.
 Terdapat dua buah sekolah rendah di Kampung Baru ,iaitu SJK(T) Slim River dan SJK( C ) Chin Hua,Slim River. Sekolah yang sedang saya belajar,iaitu Sekolah Menengah Dato’ Zulkifli Muhammad juga terletak di Kampung Baru.
 Kampung Baru yang merupakan kawasan kajian kami,dibangunkan oleh orang Cina. Kampung Baru juga merupakan sebahagian daripada Slim River yang terlibat dlam Perang Dunia II. Semasa perang itu tercetus,Kampung Baru telah berfungsi sebagai lading getah dan jasa sebaga tempat penginapan askar-askar Melayu . Kampun Baru dibangunkan sebagai tempat tinggal pada abad ke-19 oleh masyarkat Cina.
 BUKU ILMIAH

1. Azmi Mohd Salleh,2002.’Kepentingan Menjaga Alam Sekitar’,Macmillan Publishing Company Development and Environment Crisis.
 2. Kang Chai Yeong,Chong Yoon Choi,Chong Hui Ling, Darminder Singh,2006.Fokus2u Geografi PMR.
 LAMAN WEB
 1. http://wikipedia.org/wiki/Pencemaran
 2. http://ms wikpedia.org/wiki/Slim River
 ORANG SUMBER
 1. Anthony 52, No 72 Jalan Mawar Kampung Baru, 35800 Slim River Perak.
 2. Sukumaran 48,No 35 Jalan Mawar 2 Kampung Baru,35800 Slim River Perak.
 8.1 Konsep pencemaran alam sekitar
 Menurut Kamus Dewan Bahasa dan Pustaka (DBP) mengatakan bahawa pencemaran
 adalah suatu perbuatan yang mencemarkan (mengotorkan) ± pengotoran alam ± perbuatan
 mencemarkan alam sekeliling dengan sampah sarap.
  
 http://ms/

Page 7
						

Pencemaran boleh ditakrifkan sebagai pembuangan benda-benda atau bahan-bahan hasil
 dari aktiviti manusia ke alam persekitaran menyebabkan terganggunya keselesaan atau
 kemandirian kehidupan.Takrifan Pencemaran yang lebih bermaklumat adalah menurut Akta
 Kualiti AlamSekitar 1974 yang menyatakan bahawa pencemaran adalah sebarang perubahan
 sama ada secara langsung atau tidak langsung kepada sifat-sifat fizik, kimia, biologi atau aras-
 aras radiasi mana-mana bahagian alam sekeliling dengan melepaskan,mengeluarkan
 meletakkan buangan hingga menjejaskan kegunaan-kegunaan berfaedah, yang menimbulkan
 sesuatu keadaan berbahaya atau mungkin berbahaya kepada kesihatan, keselamatan atau
 kebajikan awam atau organisma-organisma lain, tumbuhan dan haiwan.Pencemaran boleh
 dikategorikan dan disenaraikan kepada pelbagai bentuk pencemaran alam:
 Pencemaran udara Pencemaran air Pencemaran bunyi
 8.2 Jenis pencemaran alam sekitar di kawasan kajian
 Antara pencemaran alam sekitar di Kampung Baru ialah pencemaran udara,pencemaran bunyi,pencemaran air dan pencemaran bau.

Pencemaran udara merupakan satu keadaan yang melibatkan kehadiran sebarang gas atau
 zarah yang mengandungi toksik atau radioaktif dalam atmosfera, khususnya yang terhasil
 menerusi kegiatan manusia. Biasanya pencemaran udara dikaitkan dengan pelepasan asap atau
 bahan-bahan cemar lain daripada ekzos kenderaan, stesen penjana kuasa, kilang, loji serta
 pembakaran bahan api fosil secara domestik di kawasan bandar dan industri.Dikawasan kajian
 kami pencemaran udara terhasil menerusi kegiatan seperti pembakaran terbuka,penyemburan
 racun perosak, dan amalan pertanian seperti pendebungaan dan penyemburan baja.
 Pencemaran bunyi adalah salah satu daripada pencemaran alam. Jika pencemaran alam
 sekitar yang lain memberi impak kepada ekologi, ekosistem dan penghuni alam, pencemaran
 bunyi memberi kesan langsung kepada manusia. Bunyi bising bukanlah sesuatu perkara asing
 kepada kita. Kebisingan yang berlaku berbeza antara satu sumber dengan sumber yang
 lain.Sumber utama pencemaran bunyi bising di Kampung Baru ialah pengangkutan dan
 pembinaan.
 Pencemaran air berlaku apabila perubahan berlaku dari segi kandungan, keadaan dan warna sehingga tidak sesuai dan memberi kesan apabila digunakan. Pencemaran berlaku sama ada dari segi  biologi, kimia dan fizik.Di kawasan kajian kami pencemaran air berlaku disebabkan oleh pembuangan sampah sarap ke dalam sungai.
 8.3 Punca pencemaran alam sekitar di kawasan kajian
 Punca Pencemaran Udara
 Pencemaran udara di kawasan kajian kami berpunca daripada pelepasan asap kenderaan,
 pembakaran di tempat pelupusan dan pembakaran terbuka. di Kampung Baru.Selain itu
 pembakaran hutan yang berleluasa juga menyebabkan pencemaran udara berlaku. Seperti yang
 kita dapat lihat kejadian jerebu yang berlaku tidak lama dulu. Bahan-bahan sisa seperti sampah

sarap, sisa-sisa makanan dan sebagainya juga menjadi punca kepada pencemaran. Penduduk
 Kampung Baru juga menyumbang kepada punca pencemaran berlaku akibat daripada aktiviti
 membakar sampah, ada juga segelintir penduduk yang masih memasak menggunakan arang atau
 kayu, merokok dan sebagainya lagi.
 Punca Pencemaran Bunyi
 Sumber utama pencemaran bunyi bising boleh dibahagikan kepada tiga sumber iaitu
 kebisingan pengangkutan, dan pembinaan. Kebisingan yang berpunca daripada pengangkutan
 boleh dibahagikan kepada dua punca utama iaitu lalulintas, dan keretapi. Lalu lintas merupakan
 punca utama pencemaran kebisingan komuniti di kawasan kjian kami. Secara umumnya terdapat
 beberapa faktor yang boleh mempengaruhi kebisingan lalu lintas antaranya adalah permukaan
 jalan dan jenis jalan, kelajuan kenderaan, nisbah laluan lori, kecerunan dan persimpangan jalan
 dan keadaan cuaca. Masalah dari sumber kereta api lebih ketara di Kampung Baru kerana
 terdapat landasan kereta api yang melaluinya.Punca utama kebisingan adalah daripada roda dan
 landasan kereta api. Operasi pembinaan pula bersifat sementara, namun untuk projek besar ia
 akan memakan masa yang lama. Kebisingan ini biasanya dihasilkan oleh penggunaan jentera
 dalam proses pembinaan. Penanaman cerucuk biasanya mengeluarkan bunyi yang kuat kerana
 hentakan besi cerucuk dan enjin mesin hentakan. Kebisingan pembinaan juga dihasilkan oleh
 mesin pembancuh simen, trak pengangkut dan janakuasa yang digunakan.
 Punca Pencemaran Air
 Penduduk Kampung Baru tidak bertanggungjawab dan mementingkan keuntungan semata-
 mata telah membutakan hati dan perasaan mereka terhadap alam sekitar. Pelbagai faktor atau
 punca berlakunya pencemaran air di kawasan kajian kami. Kekurangan pengetahuan juga

menyebabkan pemilik industri tidak mengambil berat serta cuba mengelak piawaian keselamatan
 yang telah ditetapkan sama ada berhubung dengan keselamatan manusia atau kestabilan alam
 sekitar. Masalah ini harus dipandang serius kerana sungai merupakan sumber air yang paling
 utama. Kepesatan pembangunan industri, perumahan dan pembukaan tanah baru menyebabkan
 banyak sungai yang hilang keupayaan untuk memainkan peranan semula jadinya. Sekiranya
 fenomena ini berterusan, tidak mustahil rangkaian sungai di seluruh negara turut tercemar.Baja
 dan racun perosak kimia yang digunakan oleh petani juga akan dibawa oleh air hujan ke dalam
 sungai dan anak sungai. Bahan-bahan ini boleh membunuh berbagai-bagai jenis hidupan air.
 8.4 Kesan pencemaran alam sekitar di kawasan kajian
 Kesan Pencemaran Udara
 Akibat daripada pencemaran udara, kesihatan penduduk turut terjejas . Di negara kita
 misalnya penggunaan kereta masa kini telah bertambah dengan begitu pesat berbanding tahun

1950an dan 1960an dahulu. Malangnya kecanggihan teknologi pembuatan kenderaan bermotor
 telah menimbulkan banyak masalah misalnya pencemaran udara, pencemaran bunyi, kerosakan
 alam dan hidupan semulajadi Akibat daripada pencemaran udara, kesihatan penduduk turut terjejas . Di
 negara kita misalnya penggunaan kereta masa kini telah bertambah dengan begitu pesat berbanding tahun
 1950an dan 1960an dahulu. Malangnya kecanggihan teknologi pembuatan kenderaan bermotor telah
 menimbulkan banyak masalah misalnya pencemaran udara, pencemaran bunyi, kerosakan alam dan
 hidupan semulajadi.
 Kesan Pencemaran Bunyi
 Kesan pencemaran bunyi boleh dibahagikan kepada dua iaitu kesan biologikal dan
 psikologi serta kesan ke atas ekonomi. Kesan biologikal dan psikologi boleh dibahagikan kepada
 tiga kategori utama iaitu gangguan komunikasi dan pendidikan, kesihatan dan habitaliti.
 Manakala kesan kepada ekonomi pula ialah dari segi nilai harta benda. Bunyi bising boleh
 mengganggu komunikasi misalnya percakapan secara langsung atau melalui telefon. Kebisingan
 juga boleh mengganggu kenikmatan mendengar radio, televisyen, waktu pembelajaran serta
 waktu rehat seseorang. Kebisingan yang melampau juga boleh mengakibatkan kesan negatif
 kepada pendengaran. Kesan yang nyata adalah seperti pekak dan pengurangan keupayaan
 pendengaran. (Rosen Mulholland, 1981) menyatakan bahawa bunyi bising boleh mengganggu
 pertumbuhan kanak-kanak misalnya kulit menjadi pucat, selaput lendir menjadi kering, usus
 kejang dan kerosakan buah pinggang.
 Kesan Pencemaran Air
 Pencemaran air yang berlaku memberi kesan bukan sahaja dialami oleh penduduk bahkan
 turut memberi kesan kepada hidupan yang lain. Kesan kepada penduduk adalah terhadap

kesihatan mereka sendiri. Dimana antara kesan yang dianggap kronik akibat pencemaran air
 yang berlaku adalah anomalia, iaitu pembesaran tubuh dan tingkahlaku yang tidak normal, serta
 kurang daya ketahanan badan akibat penggunaan sumber air tersebut.
 Kesan pencemaran air ini juga memberi kesan yang banyak kepada organisma laut di
 perairan cetek kesan daripada tumpahan minyak ke laut. Apabila tumpahan minyak berlaku
 dengan banyak berhampiran persisiran pantai ia akan membentuk lapisan minyak yang boleh
 mengancam hidupan laut serta burung. Tumpahan tersebut juga turut menjejaskan tumbesaran
 dan kesuburan plankton. Hidupan air seperti ikan, siput, udang atau ketam akan mati dengan
 tumpahan minyak, pembuangan sampah dan sisa toksid yang dicemarkan. Selain dari itu
 pencemaran toksid yang masuk ke dalam air akan menyebabkan simptom kebas-kebas, sakit
 kepala, kabur penglihatan dan petuturan yang tidak betul. Sesetengahnya berakhir dengan
 kelumpuhan dan ada yang menemui maut.
 8.5 Cadangan untuk mengurangkan kesan
 pencemaran alam sekitar di kawasan kajian.
 Pencemaran Bunyi
 Usaha pengawalan bunyi adalah sukar kerana bunyi memberi makna dan berkaitan dengan
 kehidupan. Bunyi yang kerterlaluan seperti dari kilang-kilang pula mendatangkan kesan tidak

baik dan dalam masa yang sama negara menuntut pembangunan yang menyediakan peluang
 pekerjaan kepada rakyat.
 Penggunaan alat dan jentera canggih dalam pembinaan mengurangkan kadar bunyi
 bising berbanding jentera lama. Penggunaan jentera canggih juga lebih mempercepatkan proses
 pembinaan terutamanya alat menanam cerucuk dan mengerudi. Projek kawasan perumahan
 berfasa yang memakan masa dan berhampiran dengan penduduk yang sedia ada amatlah perlu
 menggunakan jentera canggih walaupun iannya dilihat melibatkan kos yang besar.
 Kerajaan kerap menganjurkan kempen-kempen kesedaran contohnya kempen berbudi
 bahasa, kempen anti sumbang mahram dan kempen anti dadah. Kempen kesedaran berkenaan
 anti pencemaran bunyi juga sangat wajar dianjurkan oleh Kementerian Sains, Teknologi dan
 Alam Sekitar. Masyarakat terutama golongan sasar perlu diingatkan tentang nilai ”sepasang
 telinga”.
 Pencemaran air
 a) Pemasangan perangkap sampah.
 Untuk mengatasi sampah sarap dialirkan oleh air melalui longkang, adalah perlu supaya perangkap sampah dipasang di tempat-tempat strategik di sepanjang parit utama untuk memerangkap sampah sarap juga memudahkan pengurusan penyelenggaraan.

b) Kempen kesedaran melalui iklan TV.
 Untuk mengatasi masalah sikap kebanyakan penduduk yang bersikap 'tidak apa' perlu ditangani. kempen kesedaran melalui Iklan TV mengenai kesan sikap individu yang membuang sampah tanpa memikirkan kesannya. Oleh itu, adalah perlu setiap individu berubah kita seharusnya tidak mementingkan diri sendiri. Kita harus fikirkan keadaan generasi akan datang yang terpaksa menanggung hasil  tindakan yang kita buat hari ini. Adalah menjadi harapan agar individu mula mencerminkan diri.
 c) Penyelenggaraan sistem perparitan berkala.
 Untuk memastikan supaya sampah sarap tidak menyebabkan sistem perparitan tidak tersumbat maka penyelenggaraan berkala seharusnya dijalankan iaitu 1 atau 2 kali sebulan. Dengan cara ini, maka sampah sarap tidak akan menyebabkan sekatan air sekali gus sampah tidak terlepas ke sistem saliran utama di sungai.
 PENCEMARAN UDARA
 a) Penanaman tumbuhan
 Untuk mengurangkan pencemaran udara penduduk kampung baru boleh menanam
 tumbuh tumbuhan di sekitar lingkungan kita. Cara ini boleh menyejukkan dan

mengurangkan jumlah pencemaran udara di kampung baru.
 b) Guna kenderaan awam
 Penduduk kampung baru yang memiliki kenderaan boleh menggunakan kenderaan
 awam atau kongsi kenderaan jika hendak ke suatu tempat yang sama.Ini akan
 membantu mengurangkan jumlah kenderaan yang mengeluarkan asap dan
 membuangnya setiap hari di muka bumi.

Kajian yang telah saya dan rakan rakan jalankan menunjukkan bahawa Kampung Baru
 mempunyai pelbagai pencemaran alam sekitar. Terdapat tiga pencemaran alam yang utama,iaitu
 pencemaran air,pencemaran udara,dan pencemaran bunyi.Punca punca pencemaran alam sekitar
 di kampung baru ialah pembakaran terbuka,asap yang yang dikeluarkan oleh kenderaan, sampah
 sarap dan pembinaan.Terdapat beberapa kesan akibat pencemaran alam sekitar ini.Antaranya
 ialah air dan udara akan tercemar dan juga membolehkan pelbagai penyakit
 dijangkiti.Intihannya,langkah langkah yang dapat mengurangkan pencemaran alam sekitar di
 kawasan Kampung Baru ialah dengan mengadakan kempen cintai alam sekitar,
 menguatkuasa undang undang .menubuhkan tempat pelupusan sampah dan mengamalkan petrol
 tanpa plumbum.Jika penduduk Kampung Baru saling bekerjasama dan toleransi pastinya
 mereka akan dapat menikmati suasana yang aman dan damai sekaligus dapat menyemai
 perasaan cinta akan alam sekitar.

 BAHAGIAN A : LATAR BELAKANG RESPONDEN
   Bulatkan jawapan yang sesuai.
  
 1) Nama responden : ____________                           5) Pekerjaan :
     Alamat : ___________________                                1- Peniaga
                                                                                 2- Petani
 2) Jantina :                                                               3- Nelayan
     1- Lelaki                                                               4- Kerajaan
     2- Perempuan                                                        5- Swasta
                                                                                 6- Tidak bekerja
 3) Bangsa :                                                                 7- Lain - lain ( sila nyatakan ) 
    1- Melayu                                                                   ______________
    2- Cina                                                               
    3- India                                                            6) Bilangan isi rumah _____ orang.
    4- Lain - lain
  
  4) Umur :
     1- 20 tahun ke bawah              
      2- 21- 39 tahun                  
      3- 40 - 60 tahun           

     4- 61 tahun ke atas
  
 BAHAGIAN B : KAJIAN
 Bulatkan jawapan yang sesuai.
  
 7) Berapa lamakah anda telah menetap di kawasan ini?                                                            
     1-  satu tahun  ke bawah                                4- 6 - 9 tahun             
     2- 1-3 tahun                                                  5- 9 tahun ke atas                                           
     3- 3 - 6 tahun                                              
  
 8) Mengapa kawasan ini dipilih sebagai tempat tinggal anda?
     1- Faktor kewangan                                     4- Faktor kekeluargaan
     2- Faktor ekonomi                                      5- Lain - lain ( sila nyatakan )
     3- Faktor perhubungan                                     ______________
  
  
 Tandakan   bagi jawapan yang sesuai.
 9) Apakah punca-punca berlakunya pencemaran alam sekitar di kawasan anda?
            
      ( ___ )   Kenderaan
      ( ___ )   Pembakaran terbuka
      ( ___ )   Sampah sarap

    ( ___ )   Pembinaan
      ( ___ )   Lain - lain (sila nyatakan )
  
         Tandakan   jawapan yang sesuai
 10) Apakah langkah - langkah yang diambil oleh pihak berkuasa untuk mengatasi penemaran alam sekitar?        
       banjir?
       ( ___ ) Kuat kuasa undang undang
       ( ___ ) Kempen cintai alam sekitar
       ( ___ ) Pendidikan alam sekitar
       ( ___ ) Insinerator
       ( ___ ) Petrol tanpa plumbum
       ( ___ ) Lain - lain ( sila nyatakan ) ________________
  
 11) Pada pandangan anda, apakah langkah yang paling berkesan untuk menghadapi
       masalah pencemaran alam sekitar?
       ______________________________________________________________
 Tandakan   jawapan yang sesuai
 12) Apakah kesan – kesan pencemaran alam sekitar di kawasan anda?
       ( ___ ) Penyakit
       ( ___ ) Air tercemar
       ( ___ ) Udara tercemar      

 ( ___ ) Lain - lain ( sila nyatakan ) ___________________
   Tandakan   jawapan yang sesuai
 13) Apakah jenis jenis pencemaran alam sekitar di kawasan anda
        ( ___ ) Pencemaran air
        ( ___ ) Pencemaran bunyi
        ( ___ ) Pencemaran udara
  
 TERIMA KASIH DI ATAS KERJASAMA ANDA

